КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республика мутасын алкоголя прöдукцияöн торйöн вузасьöм лицензируйöм кузя да сетöм лицензияяс, кутшöмкö кад вылö сувтöдöм лицензияяс да аннулируйтöм лицензияяс государствосянь регистрируйтöм кузя пöрадок вынсьöдöм йылысь» Коми Республикаса Правительстволöн 2005 во öшым тöлысь 29 лунся 336 №-а шуöмö вежсьöмъяс пыртöм йылысь

 Коми Республикаса Правительство шуис:
Пыртны «Коми Республика мутасын алкоголя прöдукцияöн торйöн вузасьöм лицензируйтöм кузя да сетöм лицензияяс, кутшöмкö кад вылö сувтöдöм лицензияяс да аннулируйтöм лицензияяс государствосянь регистрируйтöм кузя пöрадок вынсьöдöм йылысь» Коми Республикаса Правительстволöн 2005 во öшым тöлысь 29 лунся 336 №-а шуöмö татшöм вежсьöмъяс:
Коми Республика мутасын алкоголя прöдукцияöн торйöн вузасьöм лицензируйтöм кузя да сетöм лицензияяс, кутшöмкö кад вылö сувтöдöм лицензияяс да аннулируйтöм лицензияяс государствосянь регистрируйтöм кузя пöрадокын, мый вынсьöдöма шуöмöн (содтöд):
1) 4 пунктса «а» подпунктын «, гигиеническöй, пöжарысь видзчысян» кывъяс вежны «да гигиеническöй» кывъясöн;
2) 5 да 6 пунктъяс гижны тадзи:
«5. Алкоголя прöдукцияöн торйöн вузасьöм вылö лицензия (водзö – лицензия) босьтöм могысь организация сетö лицензируйтысь органö татшöм документъяс:
а) лицензия сетöм йылысь шыöдчöм, кытчö колö индыны:
организациялысь тыр да (либö) дженьыд нимсö да организационно-правовöй сикассö, сылысь инпассö, банк нимсö да банкын рöштшöт тшöт номерсö;
мутасса торйöдöм объект лыддьöг, кöнi кутас нуöдсьыны индöм удж сикасыс, сы йылысь индöмöн, кöнi стационарнöй вузасян (склад) жыръясыс, ыджыдöсь-ö найö да кодлöн;
кутшöм кадколаст вылö корöны лицензиясö.
Тайö Пöрадокын мутасса торйöдöм объект улын колö гöгöрвоны овмöс нуöданiн, мый лоö торйöн организация местаысь либö тайö организацияö пырысь мукöд объект местаысь;
б) учредительнöй документ копияяс да организация государственнöя пасйöм йылысь документ копия (оригиналъяс петкöдлöмöн сэк, кор документ копияяссö абу эскöдöма нотариусöн);
в) вот органын организациясö учётö босьтöм йылысь документ копия;
г) лицензия сетöмысь государственнöй пошлина мынтöм йылысь документ копия;
д) вот органсянь справка сы йылысь, мый организациялöн абу вот да öктас йылысь Россия Федерацияса законодательство торкöмысь вот да öктас, пеня да штрап мынтöм кузя уджйöз;
е) документ копия, мый эскöдö вузасян да склад жыръяс вылö эмбур право либö наöн вöдитчöм вылö оланпас серти мукöд право; 
ж) торъя уполномочитöм государственнöй органсянь кывкöртöд сы йылысь, мый вузасян да склад жыръясыс лöсялöны санитарно-эпидемиологическöй нормаяслы да корöмъяслы;
з) вузасян да склад жыръяс охраннöй сигнализацияöн могмöдöмсö эскöдысь документ (организацияяслы, кодъяс торйöн вузасьöны каръясын дась прöдукцияын 15 прöчентысь унджык этилöвöй спирта алкоголя прöдукцияöн); 
и) контрольно-кассöвöй техника регистрируйтан карточкалысь копия (организацияяслы, кодъяс торйöн вузасьöны каръясын дась прöдукцияын 15 прöчентысь унджык этилöвöй спирта алкоголя прöдукцияöн); 
к) документ, кöнi  эскöдсьö, мый организацияяслöн эмöсь федеральнöй торъя маркаяслысь да акцизнöй маркаяслысь збыльлунсö котролируйтан приборъяс.
6. Корны организациясянь документъяс, мый абу артыштöма тайö Пöрадокса 5 пунктöн, оз позь.»;
3) 7 пунктса мöд абзац гижны тадзи:
«Сэк, кор организация сетö оз став документсö, документъяссö бöр бергöдöны организациялы видлавтöг найöс регистрируйтöмсянь 25 уджалан лунöн.»;
4) 9 пункт гижны тадзи:
«9. Лицензируйтысь орган лицензия сетöм (выльысь оформитöм) йылысь шыöдчöм регистрируйтöм лунсянь 30 лун чöжöн обследуйтö организациясö сэк, кор лицензия вылö сетöм документъясыс оз эскöдны  организациялысь лицензионнöй корöмъяслы лöсялöмсö, мый урчитöма тайö Пöрадокöн.». 
5) 10 пунктса мöд абзац киритны.
2. Тайö шуöмыс вынсялö сiйöс кырымалан лунсянь.

